
Il-pjan ta’ investiment 
għall-Ewropa – aċċess 
aħjar għall-finanzjament 
għal SMEs u kumpaniji 
b’kapitalizzazzjoni medja 
Mela #investEU 

Nimmobilizzaw fondi għall-impjiegi u 
t-tkabbir 

L-UE nediet inizjattiva ta’ investiment mingħajr preċedent 

biex jerġa’ jibda t-tkabbir, jingħata impetu lill-impjiegi u jerġa’ 

jitqajjem l-investiment strateġiku f’setturi ewlenin fl-Ewropa. 

Il-Pjan ta’ Investiment għall-Ewropa qed jipprova jiftaħ 

investimenti pubbliċi u privati ta’ mill-inqas €315-il biljun sal-

2018, b’appoġġ għal aċċess għal finanzjament ta’ riskju għal 

kumpaniji ta’ kull daqs. 

Il-Fond Ewropew għal Investimenti Strateġiċi (FEIS) jinsab 

fil-qalba tal-Pjan ta’ Investiment, fejn jappoġġja proġetti 

innovattivi li jistgħu jeħtieġu kopertura għar-riskju. Il-Fond 

huwa inizjattiva konġunta tal Kummissjoni Ewropea u l-Bank 

Ewropew tal-Investiment (BEI). Il-BEI se jislef €60 biljun fi tliet 

snin direttament jew permezz tas-sussidjarju tiegħu, il-Fond 

Ewropew tal-Investiment (FEI). 

It-tieqa għall-SMEs

Il-Fondi FEIS ikunu disponibbli għal proġetti ta’ Intrapriżi ta’ 

Daqs Żgħir u Medju (SMEs) u kumpaniji b’kapitalizzazzjoni 

medja permezz tat-“Tieqa għall-SMEs” ipprovduti permezz 

ta’ intermedjarji finanzjarji bħal banek u fondi ta’ kapital 

ta’ riskju. It-“Tieqa għall-SMEs” hija kkoordinata permezz 

tal-Fond tal-Investiment Ewropew (FEI) u implimentata 

mill-Istituzzjonijiet Promozzjonali Nazzjonali b’koperazzjoni ma’ 

istituzzjonijiet finanzjarji lokali. It-Tieqa għall-SMEs ta’ €5 biljun 

hija mistennija li tiġġenera investimenti totali sa €75 miljun 

għal SMEs u kumpaniji b’kapitalizzazzjoni medja fit-28 Stat 

Membru tal-UE sas-sajf tal-2018. 

Il-Portal Ewropew ta’ Proġetti ta’ 
Investiment

Jekk il-proġett ta’ investiment tiegħek jiswa aktar minn 

€10 miljun, tista’ tagħti impetu għall-viżibilità tiegħu billi 

tirreġistra fuq il-Portal Ewropew ta’ Proġetti ta’ Investiment 

(PEPI) fuq ec.europa.eu/eipp.

Dan il-portal il-ġdid jippermetti lil promoturi ta’ proġetti bbażati 

fl-UE – pubbliċi jew privati – sabiex jilħqu investituri potenzjali 

mad-dinja kollha. 

Ingħaqad ma’ InvestEU

Għal informazzjoni aġġornata dwar il-Pjan ta’ Investiment 

għall-Ewropa:

ec.europa.eu/invest-eu

#investEU

Pjan ta’ Investiment għall-Ewropa

http://ec.europa.eu/priorities/european-investment-project-portal-eipp_en
http://ec.europa.eu/priorities/jobs-growth-and-investment/investment-plan_en


Min jista’ japplika għal finanzjament 
FEIS taħt il-pjan ta’ investiment

L-SMEs kollha li għandhom sa 250 impjegat u kumpaniji 

midcap li għandhom sa 3,000 impjegat huma eliġibbli biex 

japplikaw direttament għal finanzjament. Il-finanzjament FEIS 

jista’ jingħata lil entitajiet ġewwa u barra mill-UE. Madankollu, 

proġetti sottomessi minn kumpaniji barra mill-UE għandhom 

ikunu parti minn proġetti transkonfinali li jinvolvu pajjiżi tal-UE.

Liema tip ta’ proġetti jikkwalifikaw 
għal finanzjament

•  Proġetti ta’ innovazzjoni u proġetti ta’ riskju ogħla: 

Proġetti jew entitajiet iffinanzjati taħt l-FEIS ma jridux ikunu 

ta’ riskju għoli. Madankollu, it-Tieqa għall-SMEs tippermetti 

lill-operaturi u l-intermedjarji finanzjarji biex jieħdu riskju 

addizzjonali aktar milli s-suq ikun ippreparat li jieħu. 

B’dan il-ħsieb, l-SMEs għandhom ċans aħjar biex jassiguraw 

finanzjament għal proġetti li s’issa ma setgħux jirċievu appoġġ 

finanzjarju. 

•  Il-Pjan ta’ Investiment jiffoka fuq setturi ta’ importanza 

ewlenija biex iħallu impatt pożittiv fuq l-ekonomija 

Ewropea. Dawn jinkludu trasport, enerġija u infrastruttura 

diġitali; edukazzjoni u taħriġ, saħħa, riċerka u żvilupp, 

teknoloġija tal-informazzjoni u l-komunikazzjoni u 

innovazzjoni; l-espansjoni tal-enerġija rinnovabbli u effiċjenza 

fir-riżorsi; proġetti ambjentali, urbani u soċjali. Madankollu, 

b’mod differenti minn promoturi ta’ proġetti kbar (entitajiet 

b’aktar minn 3,000 impjegat), l-SMEs u l-kumpaniji 

b’kapitalizzazzjoni medja jistgħu jirċievu appoġġ li huwa 

indipendenti minn dan l-approċċ speċifiku għas-settur. 

Eżempji ta’ ftehim iffirmati għal SMEs u kumpaniji 

b’kapitalizzazzjoni medja huma disponibbli fuq ec.europa.eu/

invest-eu u http://www.eif.org/what_we_do/efsi/

X’joffri l-FEIS addizzjonalment 

Ir-riżorsi tal-FEIS jipprovdu pedament sigur, biex b’hekk 

ikun aktar faċli għall-SMEs u l-kumpaniji b’kapitalizzazzjoni 

medja biex jaċċessaw finanzjament disponibbli. Permezz 

tar-riżorsi taħt it-Tieqa għall-SMEs, l-appoġġ eżistenti tal-UE 

għall-SMEs - COSME u InnovFin - jitmexxa b’rata ogħla u aktar 

mgħaġġla, biex jiżdied il-finanzjament ta’ self u biex jingħata 

rispons aħjar għad-domanda tas-suq qawwija ħafna. 

Barra dan, hija mistennija li titwaqqaf Pjattaforma tal-Ekwità 

ġdida mill-Fond Ewropew tal-Investiment (FEI) b’koperazzjoni 

mal-Istituzzjonijiet Promozzjonali Nazzjonali biex tipprovdi 

finanzjament tal-ekwità addizzjonali lil SMEs u kumpaniji 

b’kapitalizzazzjoni medja. 

Kif taċċessa finanzjament

SMEs u kumpaniji b’kapitalizzazzjoni medja jistgħu jiksbu 

finanzjament għall-proġetti tagħhom permezz tal-Banek 

Promozzjonali Nazzjonali u intermedjarji finanzjarji lokali li 

huma awtorizzati li joffru tislif jew attivitajiet ta’ lokazzjoni. 

Kumpaniji li qed ifittxu finanzjament għandhom jindirizzaw 

direttament lill-intermedjarji finanzjarji nazzjonali tal-FEI. 

Biex issib interlokuturi f’pajjiżek, ara: 

http://www.eif.org/what_we_do/where/index.htm

L-approvazzjoni finali tal-finanzjament tittieħed unikament 

mill-intermedjarju finanzjarju. Għal informazzjoni dwar 

finanzjament disponibbli taħt inizjattivi ulterjuri tal-UE, żur 

il-portal Aċċess għall-Finanzi http://europa.eu/youreurope/

business/funding-grants/access-to-finance/index_mt.htm

Aktar assistenza u konsulenza hija pprovduta miċ-Ċentru 

Ewropew ta’ Konsulenza għall-Investimenti fuq 

http://www.eib.org/eiah/.

http://www.eif.org/what_we_do/efsi/
http://www.eif.org/what_we_do/where/index.htm
http://www.eib.org/eiah/
http://ec.europa.eu/priorities/jobs-growth-and-investment/investment-plan_en
http://europa.eu/youreurope/business/funding-grants/access-to-finance/index_en.htm

